
OHR

Hapšenje Milana Lukića u Argentini

Hapšenje   Haškog  optuženika  Milana  Lukića  je  važan  korak
naprijed  u  implementaciji  osnovnih  uvjeta  iz  Dejtonskog
mirovnog sporazuma, kao i za poslijeratni oporavak, a to je da
se svi oni koji su optuženi za ratne zločine izvedu pred Haški
tribunal. Potpuni detalji o ovome trebaju uslijediti.

Međutim, treba konstatirati da je ovo prvi put u više od tri
mjeseca da je priveden Haški bjegunac. Tempo saradnje vlasti
Bosne  i  Hercegovine,  a  naročito  Republike  Srpske  se  mora
ubrzati.Nakon  značajnih  naporao  po  pitanju  saradnje  sa
Tribunalom  početkom  ove  godine,  sada  je  zastupio
nezadovoljavajući miran period. Tempo se mora ubrzati ako BiH
želi  ispuniti  međunarodne  obaveze  u  vezi  euro-atlantskih
integracija.

Nakon ovog transfera trebaju uslijediti sljedeći transferi,
uključujići  transfere  Radovana  Karadžića  i  Ratka  Mladića.
Proces će biti okončan tek onda kad se svaki optuženi ratni
zločinac nađe u Hagu.

Viši zamjenik visokog predstavnika se sastao sa predsjednikom

NHI

Viši zamjenik visokog predstavnika Martin Ney se danas susreo
sa  predsjednikom  Nove  hrvatske  incijative  (NHI)  Krešimirom
Zubakom. Tokom razgovora oni su se dotakli većeg broja pitanja
koja predstavljaju bojazni hrvatskog političkog korpusa u BiH.

Gospodin Zubak je obavijestio ambasadora Neya o stavu NHI po
pitanjima reforme obrazovanja, javnog rtv sistema i povratka
izbjeglica. U tom smislu ambasador Ney je naglasio mogućnosti
koje postoje unutar modernih evropskih struktura da se osigura
poštivanje individualnih i kolektivnih prava građana. Da bi se
se u potpunosti iskoristile ove mogućnosti od ključnog je
značaja  da  Bosna  i  Hercegovina  ispuni  uslove  navedene  u
Studiji izvodljivosti Evropske unije kako bi učinila napredak
u smjeru evroatlantskih integracija.

Druge  teme  o  kojima  se  razgovaralo  tokom  sastanka  su
obuhvatile  i  reforme  odbrane  i  policije.  Reforma  policije
predstavlja glavnu preostalu prepreku otpočinjanju pregovora o
stabilizaciji  i  pridruživanju  sa  Evropskom  unijom.
«Osiguravanje postizanja sporazuma o reformi policije, koji
ispunjava tri načela koja je postavila Evropska komisija, će
otvoriti put BiH da zauzme mjesto koje joj s pravom pripada
kao punopravnoj članici evropske porodice naroda,» rekao je
viši zamjenik visokog predstavnika Ney.

OSCE

Za danas OSCE nema izjavu.

ICTY

Dobro jutro s Tribunala. S obzirom na vijest o hapšenju Milana
Lukića u Argentini, htio bih vas podsjetiti na optužbe protiv
njega.

U optužnici se navodi da je Milan Lukić u proljeće 1992. u
Višegradu  osnovao  paravojnu  grupu  koja  je  sarađujući  sa



lokalnom  policijom  i  vojnim  jedinicama  zavela  teror  nad
lokalnim muslimanskim stanovništvom. Ta paravojna grupa često
se pominjala pod nazivom “Beli orlovi” i “Osvetnici”.

Milan Lukić se tereti za istrebljenje, progone, ubistvo i
nehumana  djela  počinjena  u  Višegradu  između  maja  1992.  i
oktobra  1994.  Optužbe  uključuju  pet  odvojenih  incidenata
ubistva, od kojih su dva naročito užasna.

U optužnici se navodi da su  14. juna 1992., Milan Lukić i
drugi  prisilili  oko  65  žena,  djece  i  starijih  muškaraca,
bosasnkih Muslimana, da uđu u jednu kuću u Pionirskoj ulici u
Višegradu. Kuća je zatim zabarikadirana i zapaljena. U one
koji su pokušali da se spasu iskakanjem kroz prozor pucali su.
Gotovo svi koji su bili zaključani u toj kući ubijeni su,
uključujući  sedamnaestoro  djece  starosti  od  dva  dana  do
četrnaest godina.

Navodi se da je 27. juna Milan Lukić počinio sličan zločin na
jednoj  drugoj  lokaciji  u  Višegradu,  gdje  je  ponovo
zabarikadirao  grupu  ljudi  u  jednoj  kući,  koja  je  potom
zapaljena, što je za posljedicu imalo smrt približno 70 osoba.

Navodi  se  da  su  djela  navedena  u  optužnici  bila  dio
rasprostranjenog  i  sistematskog  napada  na  civile  bosanske
Muslimane i ostale nesrbe na području Višegrada. Tužilaštvo
Tribunala je optužbe proitv Lukića okvalifikovalo kao zločine
protiv čovječnosti i kršenja zakona i običaja ratovanja.

Tribunal je optužio tri osobe da su direktno odgovorne za
zločine  počinjene  u  Višegradu.  Prvobitna  optužnica  protiv
Milana Lukića, Sredoja Lukića i Mitra Vasiljevića potvrđena je
28. avgusta 1998. Do sada se u pritvoru Tribunala našao samo
Mitar Vasiljević. On je pred Tribunalom suđen i proglašen
krivim za ubistvo pet muškaraca, a to je jedan od incidenata
za koji se tereti Lukić. Vasiljević je osuđen na 15 godina
zatvora i trenutno se nalazi na izdržavanju kazne.

Tribunal očekuje brzo prebacivanje Milana Lukića u Hag kako bi



mu se sudilo pred Tribunalom.

Takođe želim napomenuti da je Tužilaštvo Tribunala podnijelo
zahtjev  da  se  predmet  Milana  Lukića  proslijedi  Bosni  i
Hercegovini. U svom zahtjevu, tužilac je izjavio sljedeće:
“Uprkos očigledne težine krivičnih djela, Tužilaštvo smatra da
se ta djela, u svjetlu mandata Tužilaštva kako je to navedeno
u  relevantnim  rezolucijama  Savjeta  bezbjednosti,  mogu
proccesuirati i na drugim mjestima izvan Međunarodnog suda i
da su prema tome pogodna za prosljeđivanje u skladu s pravilom
11bis“.

Odluku  o  eventualnom  prosljeđivanju  ovog  predmeta  nekom
nacionalnom sudu mogu donijeti samo sudije Tribunala, koji će
ovaj zahtjev Tužilaštva razmotriti u dogledno vrijeme.

Hvala na pažnji.

EUFOR

Prijevod nije dostupan.

NATO

Prijevod nije dostupan


